Որոշ նկատառումներ

ՀՀ Էկոնոմիկայի Նախարարության կողմից ներկայացված ԱԳԼ-ի կանոնադրության տարբերակի վերաբերյալ

Նկատառումները վերաբերում են ՀՀ Էկոնոմիկայի Նախարարու-թյան կողմից ներկայացված ԱԳԼ-ի կանոնադրության տարբերակի կետ 5 –ին, այն վերնագրված է`կազմակերպության կառավարման մարմին-ները:

Կետ 5,  ենթակետ 29:  մեջբերում - 29.
Կազմակերպության գործունեության տարեկան գիտաթեմատիկ ծրագրի  քննարկման և լրամշակման, Կազմակերպության զարգացման ռազմավարական ծրագրերի հաստատման, գիտական խորհրդատվության և հիմնական աշխատանքների գերակայությունների որոշման նպատակով Լիազոր մարմինն իրեն կից ստեղծում է Միջազգային փորձագիտական խորհրդակցական մարմին (այսուհետ` Փորձագիտական մարմին), որի կազմում (իրենց համաձայնությամբ) ընդգրկվում են միջազգային ճանաչում ունեցող գիտնականներ:
Ուշադրության է արժանի գերակայությունների որոշման նպատակով արտահայտությունը, որը չի կարող ունենալ խորհրդակցական մարմինը: 

ենթակետ 32:  մեջբերում - 32.
Կազմակերպության գործու-նեությանը վերաբերող Փորձագիտական մարմնի որոշումների իրագործման հար-ցերի քննարկման, Կազմակերպության գիտա-տեխնիկական ծրագրի իրականացման, հիմնարար և կիրառական հետազոտությունների բա-զային սարքավորումների ստեղծման կամ ձեռքբերման, խոշոր նախա-գծերի իրականացման համար միջոցների հայթայթման, վենչուրային կապիտալի ներգրավման և ընկերության ընթացիկ գործունեության աշխատանքները համակարգելու նպատակով Լիազոր մարմինն իրեն կից ստեղծում է Կառավարման խորհրդակցական մարմին:
Ուշադրության է արժանի Փորձագիտական մարմնի որոշումների,
արտահայտությունը որը ևս չի կարող ունենալ խորհրդակցական մարմինը: 
Ենթակետ 32 –ում կա ևս մի, իմ կարծիքով ՊՈԱԿ-ների մասին օրենքի 18 հոդվածի, ենթակետ 4-ի վերջին պարբերության հետ հակասություն: Այդ  պարբերությունը պնդում  է. մեջբերում- 
Այլ բնագավառների պետական կազմակերպության կոլեգիալ կառավարման մարմնի անդամների ոչ պակաս քան քսան տոկոսը պետք է կազմեն պետական կազմակերպության աշխատավորական կոլեկտիվի անդամները, որոնց ընտրում են աշխատավորական կոլեկտիվի ընդհանուր ժողովները:
Բացի դրանից, իմ կարծիքով, խախտված է նաև  ՊՈԱԿ-ների մասին օրենքի 12 հոդվածի 2 կետի էությունը: 

ՊՈԱԿ-ների մասին օրենքի 12 հոդվածի 2 կետում նշված է, մեջ-բերում – Հիմնադրի որոշմամբ կամ պետական կազմակեր-պության կանոնադրությամբ կարող են նախատեսվել նաև կոլեգիալ կառա-վարման, ստորակետ խորհրդակցական ստորակետ, վերահսկողություն իրականացնող և (կամ) այլ մարմինների (խորհուրդ, տնօրենների խոր-հուրդ և այլն) ձևավորում: Այսինքն օրենսդիրն առանձնացնում է կոլե-գիալ կառավարում, խորհրդակցություն և , վերահսկողություն իրակա-նացնող մարմիններին: Մինչդեռ, ինչպես նշված է վերևում  Լիազոր մար-մինն իրեն կից ստեղծում է Կառավարման խորհրդակցական մարմին: 
Առնվազն անհասկանալի է, թե ինչպես է նույն մարմինը և կառա-վարելու,  և խորհուրդեր տալու: Գտնում եմ, որ սա անհեթեթություն է և հակասում ե գործող օրենքին: 

Այս անհեթեթության շարունակությունն է նաև կետ  35-ի երկու ենթակետերը: .
Կառավարման խորհրդակցական մարմնի իրավասություններն են կետ 2 –ի -մեջբերում
2)
Կազմակերպության գործադիր մարմնի նկատմամբ ընթացիկ վերահսկողության իրականացումը.
և կետ 5-ի -մեջբերում 
5)
Կազմակերպության շահույթի տնօրինման ուղղությունների սահմանումը. - ձևակերպումները:
Կարծում եմ, որ  վերահսկողություն և շահույթի տնօրինման ուղղությունների սահմանում կարող է իրականացնել միայն ու միայն կառավարման մարմինը, և ոչ թե խորհրդակցական որևէ մարմին:
Կետ 37-ում,  մեջբերում - .
Մրցութային կարգով ընտրվում է գործադիր տնօրեն (այսուհետ` Տնօրեն), որին առավելագույնը 5 տարի ժամկետով աշխատանքի է նշանակում և ազատում Լիազոր մարմինը: 

Չկա որևէ խոսք այն մասին, թե որ մարմինն է առաջադրում այն թեկնածուներին, որոնցից էլ   ընտրվում է գործադիր տնօրեն (այսուհետ` Տնօրեն):

Այստեղ, գտնում եմ, որ բացահայտորեն խախտվում են գիտական կազմակերպության կոլեկտիվի իրավունքներն առաջադրելու տնօրենի թեկնածուներ:

Մի քանի խոսք գիտատեխնիկական խորհրդի մասին:

Ահա կանոնադրության ներկայացված տարբերակի այն կետերը որոնք վերաբերում են գիտատեխնիկական խորհրդին:

 կետ 41 և 42 մեջբերում - 

41.
Գիտատեխնիկական խորհուրդը Տնօրենին կից խորհրդակցական, Կազմակերպության գիտատեխնիկական գործունեությունը համակարգող և կարգավորող կոլեգիալ մարմին է, որն իր գործունեության ընթացքում ղեկավարվում է գիտատեխնիկական կոլեկտիվի ընդունած կանոնակարգով:
Այստեղ, իմ կարծիքով կա առնվազն երկու հակասություն: Առաջին` ինչպես է համակարգող և կարգավորող կոլեգիալ մարմինը խորհուրդներ տալիս: 
Երկրորդ` ինչպես կարող է այն լինել տնօրենին կից, երբ  այն իր գործունեության ընթացքում ղեկավարվում է գիտատեխնիկական կոլեկտիվի ընդունած կանոնակարգով: 
Կետ 42 մեջբերում - 

. 42.
Գիտատեխնիկական խորհուրդը բաղկացած է 25 հոգուց, որոնց թեկնածություններն առաջադրվում են Կազմակերպության գիտատեխնիկական կոլեկտիվի կողմից:
1) Գիտատեխնիկական խորհրդի կազմը հաստատվում է 3 տարի ժամկետով` Տնօրենի կողմից: Գիտատեխնիկական խորհրդի նախագահն ընտրվում է խորհրդի անդամներից:
Այս կետի համաձայն Կազմակերպության գիտատեխնիկական կոլեկտիվի կողմից առաջադրված  Գիտատեխնիկական խորհրդի թեկնածություններից  ընտրված Գիտա-տեխնիկական խորհրդի կազմը հաստատում է ոչ թե Կազմակերպության գիտատեխնիկական կոլեկտիվը` որն առաջադրել և ընտրել է Գիտատեխնիկական խորհրդի կազմը,  այլ տնօրենը: Այսինքն կոլեկտիվն է աշխատում տնօրենի համար և ոչ թե մեկ այլ կերպ: Սա համարում եմ ես մեկ անհեթեթություն:

Գտնում, որ Էկոնոմիկայի Նախարարության կողմից ներկայացված ԱԳԼ-ի կանոնադրության տարբերակի կազմակերպության կառավար-ման մարմինների բաժնի նշածս կետերն անընդունելի են, քանի որ. 

ա- հակասում են գործող օրենքներին:

բ – չեն նպաստում կառավարության այն որոշմանը (տես կառավարության  որոշում # 416A, մայիսի 20, 2009թ), որի համաձայն պետք է բարձրացնել մեր կազմակերպության կառավարման ու գիտական աշխատանքների արդյունավետությունը:

Գիտատեխնիկական խորհրդի անդամ                         Վ.Ղավալյան
23.09.2010թ
